
Asunto: Informe redundido das alegaciéns presentadas

Orzamento: 2022

N° Total presentadas: 3

Servizo que resolve: Director Superior Contable e Orzamentario, duas
Publicacion BOP aprobacion inicial: 18/11/2021, n° de Boletin 223
Periodo de exposicion: 19/11/2021-13/12/2021, ambos inclusive

Antecedentes

A Xunta de Goberno Local en sesion extraordinaria celebrada o dia 3 de novembro de 2021, coa
proposta formulada polo Sr. Concelleiro Delegado de Orzamentos e Facenda, previa emisiéon de todos
os informes preceptivos, aprobou o Proxecto dos Orzamentos da Entidade Local e o seu Organismo
Auténomo Administrativo, Xerencia Municipal de Urbanismo e os Plans de Actuacion e Financiamento
das Fundacions que forman parte do Grupo Concello de Vigo: MARCO e CONVENTION BUREAU
para o ano 2022.

A Comision Informativa de Orzamentos e Facenda, en sesiéon de data 03/11/2021 en aplicacion do
previsto no Regulamento Organico do Pleno, abriu o procedemento e fixou o calendario para que os
grupos politicos municipais puidesen presentar emendas ao Proxecto de Orzamentos aprobados pola
Xunta de Goberno Local na sesién extraordinaria celebrada o dia 3 de novembro de 2021. O prazo
fixado comezou o dia 04/11/2020 co acceso ao expediente 72/142, e rematou as 13,00 horas do dia
11/11/2021 .

Seguindo o procedemento legalmente establecido, os Grupos Politicos Municipais, ao amparo do
previsto no artigo 83 do Regulamento Organico do Pleno, fixeron uso da sua prerrogativa e
presentaron emendas ao Orzamento no prazo previsto pola Comision do que queda constancia no
expediente coa data do rexistro das mesmas e a sua incorporacion ao expediente electrénico.

A Comisiéon de Orzamentos e Facenda en sesion Extraordinaria do 12 de novembro de 2021,
ditaminou favorablemente a proposta formulada do Orzamento para o ano 2022, contendo o
pronunciamento sobre as emendas presentadas.

O Pleno do Concello de Vigo en sesién extraordinaria celebrada o 17 de novembro 2021, aprobou
inicialmente o Orzamento Xeral da Entidade Local, o do seu Organismo Auténomo Administrativo
dependente, Xerencia Municipal de Urbanismo e o anexo orzamentario das Fundaciéns: MARCO e
CONVENTION BUREAU para o ano 2022.

En cumprimento do preceptuado nos artigos 169 e 170 do Texto Refundido da Lei Reguladora das
Facendas Locais, aprobado polo Real Decreto Lexislativo 2/2004, de 5 de marzo e artigo 13 da Lei
39/2015, de 1 de outubro, do Procedemento Administrativo Comun das Administraciéns Publicas, o
devandito expediente estivo a disposicion dos interesados no Punto de Acceso Xeral do Concello co
enderezo electronico de referencia da sede electrénica do Concello de Vigo https://sede.vigo.org, asi
como o expediente fisico nas dependencias do servizo de Intervencion — Contabilidade  deste

Concello durante o periodo de 15 dias habiles, contados a partires do seguinte a insercion do Edicto
no Boletin Oficial da Provincia, sendo publicado no Boletin Oficial da Provincia de Pontevedra n° 223
do dia 18 de novembro, comezando a sua exposicion o dia 19, e rematando o prazo da mesma o 13
de decembro de 2021.

No citado periodo, e consonte a certificacién que se adxunta e incorporada ao expediente electronico
emitida pola Titular do Organo de Apoio & Xunta de Goberno Local, presentaronse polos interesados que
regula os artigos 170.1 do TRLRFL e 22.1 do RP, TRES alegaciéns que forman parte da documentacién
que conforma o expediente do Orzamento Xeral para 0 ano 2022.

Normativa de aplicacion

Texto refundido da Lei Reguladora das Facendas Locais, aprobado polo Real Decreto Lexislativo 2/2004,
de 5 de marzo.

Lei Organica 2/2012, de 27 de abril, de Estabilidade Orzamentaria e Sustentabilidade Financeira.

Regulamento (UE) N° 549/2013 do Parlamento Europeo e do Consello, de 21 de maio de 2013, relativo
ao Sistema Europeo de Contas Nacionais e Rexionais da Unién Europea (en diante SEC- 2010).

Regulamento (CE) n° 1466/97 do Consello de 7 de xullo de 1997, relativo ao reforzamento da supervision
das situacions orzamentarias e a supervision e coordinaciéon das politicas econémicas, coa modificacion
operada polo Regulamento 1175/2011, de 16 de novembro, do Parlamento e do Consello.

Real Decreto 500/1990, de 20 de abril polo que se desenvolve o capitulo primeiro do titulo sexto da Lei
39/1988, de 28 de decembro, reguladora das Facendas Locais, en materia de orzamentos.

Real Decreto 1463/2007, de 2 de novembro, polo que se aproba o Regulamento de desenrolo da Lei
18/2001, de 12 decembro de Estabilidade Orzamentaria.

Orde EHA 3565/2008, de 3 de decembro, pola que se aproba a estrutura dos orzamentos das entidades
locais, coa modificacion incorporada pola Orde HAP/419/2014, de 14 de marzo.

Lei 29/1998, de 13 de xullo, Reguladora da Xurisdicion Contencioso-Administrativa.
Lei 7/1985, de 2 de abril, Reguladora das Bases de Réxime Local .
Lei 39/2015, de 1 de outubro, do Procedemento Administrativo Comun das Administracions Publicas.

Regulamento Organico do Pleno, aprobado o 30 de maio de 2016, publicado no BOP n° 114 do dia
15/06/2016.

Ordenanza de Administracion electrénica do Concello de Vigo, aprobada polo Pleno da Corporacién en
sesion do 30 de xufio de 2021

Acordo da Comisién Europea de aplicar a clausula xeral de salvagarda do Pacto de Estabilidade e
Crecemento no ano 2020, prorrogouna para o exercicio 2021 e o pasado mes de xufio considerou que se
cumprian as condicidons para mantela en vigor tamén para o ano 2022.

De acordo coas directrices comunitarias, o Consello de Ministros do 6 de outubro de 2020 suspendeu as
regras fiscais dese ano e do seguinte (2020-2021); o Congreso dos Deputados apoiou a decision do
Goberno o dia 20 dese mesmo mes. A teor dos plans orzamentarios do préoximo exercicio, o Consello de
Ministros do pasado 27 de xullo acordou 0 mantemento da suspension das regras fiscais.

O Pleno do Congreso dos Deputados en sesioén do 13 de setembro de 2021, aprecia que persisten as
condicions de excepcionalidade que xustifican manter suspendidas as regras fiscais, polo que activou os
artigos 135.4 da Constitucion e do 11.3 da Lei de Estabilidade Orzamentaria, que permiten aparcar os
obxectivos de déficit e débeda en situacions de emerxencia extraordinaria.

Réxime legal para a presentacion de alegaciéns e reclamaciéns ao Orzamento

O artigo 170 do texto refundido da Lei Reguladora das Facendas Locais, aprobado polo Real Decreto
Lexislativo 2/2004, de 5 de marzo ( en diante, TRLRFL), e artigo 22 do Real Decreto 500/1990, de 20 de
abril polo que se desenvolve o capitulo primeiro do titulo sexto da Lei 39/1988, de 28 de decembro,
reguladora das Facendas Locais, en materia de orzamentos ( en diante, RP), regula o réxime de
reclamacions ao Proxecto de Orzamentos das entidades locais. No apartado primeiro dos artigos 171 do
TRLRFL e 22 do RP, establece que contra a aprobacion definitiva do orzamento podera interporse
directamente recurso contencioso-administrativo, na forma e prazos que establece a Lei 29/1998, de 13
de xullo, Reguladora da Xurisdicion Contencioso-Administrativa.

Lexitimacion
En relacién coa lexitimacion activa para formular reclamaciéns en via administrativa a aprobacion do
orzamento, os artigos 170.1 do TRLRFL e 22.1 do RP, prevén tres categorias de interesados:

a) Os habitantes do territorio da respectiva Entidade local (artigo 170.1 do TRLRFL e 22.1 do RP
en relacion co artigo 15 da Lei 7/1985, de 2 de abril, Reguladora das Bases de Réxime Local
(‘en diante, LRBRL).

b) Os que resulten directamente afectados ainda que non habiten no territorio da Entidade Local
(artigo 170.1 do TRLRFL e 22.1 do RP en relacién co artigo 4 da LPAC ).

c) Os colexios oficiais, cdmaras oficiais, sindicatos, asociacions e demais entidades legalmente
constituidas para velar polos intereses profesionais, econémicos e vecifiais, cando actuen en
defensa dos que lle son propios (artigo 170.1 do TRLRFL e 22.1 do RP en relacion co artigo 4
da LPAC.

As reclamacién e alegacions presentadas, incorporaronse ao expediente electronico. Da sua
avaliacion, todas cumpririan o requisito de lexitimacion activa, xa que os reclamantes atdpanse
nalgunha das categorias de interesados antes enunciadas.

Causas sobre as que se pode alegar ou reclamar

Ademais da lexitimacién activa, deben concorrer as causas obxectivas. O apartado segundo do citado
artigo 170 do TRLRFL, asi como o mesmo apartado do artigo 22 do R.P, enumeran os motivos
taxados nos que procede a presentacion destas reclamacions en via administrativa.

1. Un primeiro motivo polo cal unicamente poderan establecerse reclamacions contra o
orzamento, ven determinado, por non haberse axustado a suUa elaboracién e aprobaciéon aos
tramites establecidos no propio TRLRFL.

2. En segundo lugar, por omitir o crédito necesario para o cumprimento de obrigas esixibles a
entidade local, en virtude de precepto legal ou de calquera outro titulo lexitimo. A Lei impdn as
Entidades Locais a esixencia de incluir nos orzamentos as oportunas previsidons para facer
fronte as obrigas xa recofiecidas directamente pola propia Lei ou mediante titulos ou actos
concretos emitidos ou ditados en aplicacion directa daquela. Para que exista esta obriga, €
preciso que a mesma sexa “esixible”, isto é, que a mesma se perfeccionou mediante os actos
necesarios para a sua efectividade.

3. En terceiro lugar, por ser de manifesta insuficiencia os ingresos con relacién aos gastos
orzamentados ou ben destes respecto das necesidades para as que estea previsto.

A doutrina maioritaria soamente permite a reclamacion cando tales insuficiencias sexan “manifestas”
tal e como fai referencia o precepto, de non ser asi, suporia limitar as facultades de decision
economico-financeira que comporta o exercicio da autonomia local.

O artigo 85.3 do Regulamento Organico do Pleno, establece que as reclamacions seran informadas no
prazo dos quince dias seguintes ao de finalizacién do prazo polo érgano municipal competente en
materia de orzamentos, se existira, ou, no seu caso, pola Intervencion Xeral que formulara proposta ao
Pleno, no caso de que a proposta introduza modificacions ao proxecto inicial como consecuencia da
estimacion de reclamacions abrirase aos grupos municipais un prazo de presentacion de emendas de
tres dias que s6 poderan referise a tales modificacions; debatidas e votadas as emendas a Comision
elaborara un ditame que sera elevado ao Pleno para a sua aprobacion definitiva se procede.

Lugar de presentacion das alegacions ou reclamacions

En canto a forma de presentacion das alegacions, estarase ao previsto no artigo 14 da Lei 39/2015 e o
previsto na Ordenanza de Administracion electronica do Concello de Vigo aprobada polo Pleno da
Corporacion en sesion do 30 de xufio de 2021.

O artigo 7 da Ordenanza de Administracion electrénica establece os medios de acceso, establecendo
0s seguintes canles: a) As oficinas de atencion presencial que se determinen, incluidas as oficinas de
asistencia en materia de rexistro, para facilitar o uso adecuado das canles electrénicas, b) A Sede
Electronica e puntos de acceso electronico aos distintos érganos do Concello e os seus entes

vinculados ou dependentes. No seu artigo 6 establece como un deber da cidadania, utilizar os
servizos e procedementos da administraciéon electronica con respecto das normas de uso para cada
procedemento ou servizo.

Nunha aplicacién xeral, a presentacion de alegacion ou reclamacion, quedan suxeitas a presentacion
por en calquera dos seguintes portais:

* Rexistro web.

* Rexistro de outras administracions.

* Rexistro electrénico do Concello.

* Rexistro presencial, mediante asistencia en materia de rexistro
+ Plataforma de Direccion Electrénica Habilitada Unica (DEHU).

¢ Rexistro electronico da Administracion Xeral del Estado.

» Oficina de Rexistro Virtual (ORVE).
* Correo postal.

Calquera reclamacion ou alegacién non presentada a través dos rexistros ou portais relacionados ou
segundo o procedemento regulamentado na Ordenanza de Administracion Electronica do Concello de
Vigo, non se tera en conta.

Tipificacion de inadmision ou rexeitamento

Aquelas alegaciéns que estean no marco xuridico do artigo 170.1 e 170.2, é dicir, que o alegante tefa
lexitimacion para presentar a mesma, e ademais, a alegacion estea nos supostos taxados no apartado
2 do artigo 170 TRLRFL, nese caso, estudada e avaliada tecnicamente, o o6rgano politico
pronunciarase sobre a aceptacion ou rexeitamento.

No caso no que non exista lexitimacion ou non se corresponda cos supostos taxados no apartado 2 do
artigo 170 do TRLRFL, a alegacion sera inadmitida.

En calquera dos supostos previstos, o informe detallara en sintese o contido da alegacion e xustificara
a causa da anadmision ou se fose o caso, do rexeitamento/desestimacion.

Unha vez que queda tipificada a lexitimacién activa e as causas polas que se poden formular
reclamacions e alegacions ao Orzamento Municipal, as que se someten a informe son as seguintes:

Alegacions presentadas

Alegacion presentada por Dona Alicia Meiriio Fernandez, n° de documento de rexistro 210252407
de data 10/12/2021, cédigo W633389-2469.

Por tratarse dun empregado publico que conforma a RPT vixente, foi remitida a Area de Recursos
Humanos e Formacién e informada pola Sra. Xefa da Area de RR.HH e Formacion.

Consonte a lexislacidon vixente en materia de réxime local — constituida principalmente pola Lei 7/1985,
do 2 de abril, Reguladora das Bases do Réxime Local, en redaccion dada pola Lei 27/2013, do 27 de
decembro, de Racionalizacién e Sostibilidade da Administraciéon Local, nos municipios sometidos ao
réxime xuridico de grande poboacién o Pleno do Concello unicamente ostenta competencias en
materia de persoal en canto a:

* Aprobacion e modificacion dos regulamentos municipais (artigo 123.1.d), entre os cales
incluirianse os instrumentos reguladores das condicidns sociais, econdémicas e laborais do
persoal funcionario e do persoal laboral ao servizo do Concello, respectivamente, asi como os
regulamentos de natureza organica.

* Aprobacion da plantilla de persoal vinculada & dos orzamentos municipais (artigo 123.1.h).

« O establecemento do réxime retributivo, entre outros, da Secretaria Xeral do Pleno e dos
organos directivos municipais.

* Recofiecemento da compatibilidade do persoal municipal -neste caso, consonte ao titulo
competencial habilitante previsto na Lei 53/1984, de 26 de decembro-. Déixase constancia
expresa de que sera a Relacién de Postos de Traballo e non a plantilla a que defina o contido,

caracteristicas, requisitos de desempefo, forma de provision e retribuciéns de cada un dos
postos de traballo do Concello de Vigo.

En relaciéon coa variacion das retribucions, o artigo 19 do proxecto de Lei de Orzamentos Xerais do
Estado para o ano 2022, establece que as retribuciébns do persoal ao servizo do sector publico
non poderan experimentar un incremento global superior ao 2 por cento respecto das vixentes
a 31 de decembro de 2021, en termos de homoxeneidade para os dous periodos da comparacion,
tanto polo que respecta a efectivos de persoal como a antigliidade do mesmao.

O disposto anteriormente debe entenderse sen prexuizo das adecuacidns retributivas que, con
caracter singular e excepcional, resulten imprescindibles polo contido dos postos de traballo, pola
variacion do numero de efectivos asignados a cada programa ou polo grao de consecucion dos
obxectivos fixados ao mesmo.

Os acordos, convenios ou pactos que impliquen crecementos retributivos superiores aos fixados
no artigo 19 do PLOXE deberan experimentar a oportuna adecuacién, devindo inaplicables as
clausulas que se opofian ao mesmo.

De acordo ao informe da Xefatura de Area de RR.HH e Formacion, non resulta aceptable a invocacion
de circunstancias concorrentes entre os dous postos de traballo que se citan, ainda que a reclamante
fai referencia a que os dous postos son de igual contido XEFE/A NEGOCIADO XUNTA DE GOBERNO
LOCAL e o outro XEFE/A NEGOCIADO DE ACTAS, ¢é dicir, duas xefaturas de negociado, non
responde a realidade xuridica da Relacién de Postos de Traballo vixente, onde se reflicten dous postos
distintos (XEFE/A DA OFICINA DA SECRETARIA DO GOBERNO LOCAL, CODIGO 189 e XEFE/A
NEGOCIADO DE ACTAS, CODIGO 163, con contidos distintos, factores que dan orixe a unha
valoracion do complemento especifico distinto.

En todo caso, se concorrese o suposto de adecuacion retributiva que, con caracter singular e
excepcional, resulten imprescindibles polo contido do posto de traballo 163, dentro do Capitulo | de
gastos, se contempla unha dotacion orzamentaria especifica (aplicacién 920.0.121.03.00- "Fondo
adecuacion retributiva®), dotada cun importe de 50.000 euros destinada ao afrontamento de calquera
revision retributiva que resulte necesario realizar durante o ano 2022, sempre en aplicacion do previsto
na lexislacién sobre orzamentos en canto as adecuacions retributivas excepcionais e singulares.

En sintese, se prexuizo do informe emitido pola Sra. Xefa de Area de Recursos Humanos e
Formacion, que forma parte do expediente e das consideracions reflectidas neste informe, a alegacion
presentada non se atopa encadrada en ningun dos supostos reclamatorios especificamente taxados
polo artigo 170.2 do TRLRFL, dado que a configuracion, denominacion e retribuciéons dos postos de
traballo, a unha competencia da Xunta de Goberno Local, ou érgano competente de acordo as
delegacion no marco das suas competencias en canto a xestién do persoal municipal (artigo 127.1.h)
da Lei 7/1985, do 2 de abril, Reguladora das Bases do Réxime Local, na redaccién dada pola Lei
57/2003, do 16 de decembro, de Medidas para a Modernizacion do Goberno Local, non sendo unha
competencia do Pleno, agas o establecemento do réxime retributivo, entre outros, da Secretaria Xeral
do Pleno e dos d6rganos directivos municipais, nin ser un dos supostos previstos no artigo 170.2 do
TRLRFL para entablar unha alegacién ao orzamento.

Alegacion presentada pola Secretaria da Seccion Sindical da CIGA do Concello de Vigo, n°

documento do Rexistro 210274950.

En canto a reclamacion que presenta pola Secretaria da Seccion Sindical CIG, sobre a incorporacién
de remanentes, este € un soposto que ten causa na Liquidacion do Orzamento 2021, que non ten
relacion co Orzamento en tramite para o ano 2022, e so en determinadas circunstancias poderian ser
incorporados os créditos, regulacion que queda contida no artigo 182 do TRLRFL.

En canto a modificaciéon dos créditos iniciales con cargo aos remanentes non gastados, hai que estar
ao marco da legalidade. O artigo 104 do RD 500/1990, de 20 de abril, establece que en ningun caso o
remanente de Tesoureria formara parte das previsions iniciais de ingresos nin podera financiar, en
consecuencia, os créditos iniciais do orzamento de gastos.

En todo caso, faise unha afirmacidon que non responde a realidade orzamentaria, o estado de gastos do
Orzamento no programa 1360, Extincion de incendios, ten un investimento previsto para o ano 2022 de
1.400.000 euros, mentres que o estado de ingresos, prevé ingresar polas Contribuciéns especias de
UNESPA, no concepto 35100, unha prevision de 1.100.000 euros, polo que, non s6 se dotan
investimentos pola totalidade das contribucions especiais, sendn por unha contia de 300.000 euros mais.

Consecuencia do anterior, € mais que probable, que o esforzo inversor do Concello sexa moi superior que
as contias que queden ao peche do ano 2021 sin comprometer, xa que os créditos comprometidos seran
incorporados.

Asi mesmo, a alegacion presentada non se atopa encadrada en ningun dos supostos reclamatorios
especificamente taxados polo artigo 170.2 do TRLRFL, polo que, resulta inadmitida.

Alegacidons presentadas por D. Antonio Collazo Collazo en representacion da Asociacion
Vecinal de Teis (CIF G36646545) co numero de rexistro do documento 20262208, de data
13/12/2021.

En relacion coa alegacién que vai a xerar unha emenda ao ditame da Comision informativa e que xera
este informe de rectificacion, hai que esta a seguinte incidencia.

Antecedentes

a vista da certificacion do Rexistro Xeral do Concello sobre as alegacions presentadas en prazo,
polos servizos técnicos fixéronse as avaliaciéns sobre a lexitimacion e o contido das mesmas,
formulouse proposta ao Pleno previo Ditame da Comisién Informativa que Ditaminou sobre a
proposta en sesion do 17 de decembro de 2021.

O Sr. Concelleiro do Bloque Nacionalista Galego, D. Xabier Pérez Iglesias, membro non adscrito
do Pleno, advirte de que hai unha alegacién que non queda reflectica no informe nin na proposta.

Indagacién

Sobre a cuestidon planteada, fixéronse as pesquisas oportunas co Servizo de Administracion
Electrénica do Concello, no que se fai constar, que nese dia houbo unha alteracién das craves de
control das sinaturas entre o Concello e a certificadora, e que efectivamente xurdiron alguns

problemas.

O sistema ten un funcionamento sinxelo, cando o cidada fai uso da se electrénica, faise unha
comprabacion automatica entre o Concello e a sinatura electronica pola entidade certificadora, e
se esta é correcta, procedése a autorizar a sinatura. Neste caso, o interesado non tivo resposta e
non poido asinar os intentos que fixo para tramitar a alegacion presentada.

No entanto o Concello, nestes casos, ainda que estan pendentes de firma, aceptou como validos
os documentos, consecuencia de elo, puido verificarse que o Sr. Presidente da Asociacion de
Vecinos de Teis, fixo CATRO intentos na tarde-noite do dia 13 de decembro, ultimo dia para
presentar alegacions, e todas elas foron antes das 24 horas, data limite para a presentacion .

Os Codigos dos devanditos intentos son: W634351-666; W634352-7704; W634353-6249 e
W634354-5907

Recepcion da reclamacién

Alegacions presentadas por D. Antonio Collazo Collazo en representacion da Asociacion Vecifal
de Teis (CIF G36646545) co numero de rexistro do documento 210275673 , de data 13/12/2021.

ALEGACION 1.- Dotar unha partida para e eliminacion de augas fecais na Arnela por unha contia
110.000, 00 euros, detraendo da partida 9120.2279905.

ALELGACION 2.- Inclusién dunha nova partida de construcion de beirarrias en Teis, por un importe de
350.000,00 euros, minorando a partida 4320.2279902, promocion turistica destinos rotas aéreas .

ALEGACION 3.- Nova partida para a mellora do parque da Riouxa por un importe de 250.000,00 euros,
minorando a partida 4310.2279901, Programa decoracion do nadal.

ALEGACION 4.- Nova partida para asfaltados en Teis por unha contia de 200.000,00 euros, detraendo da
partida 9120.2279906, producion e seguimento de medios.

ALEGACION 5.- Nova partida para a programacion do auditorio de Teis, por un importe de 150.000,00
euros, detraendo da partida 4310.2279900, instalacions e mantemento alumeado de nadal.

ALEGACION 6.- Nova partida para a mellora equipamento EDAR Teis, por unha contia de 700.000,00
euros, detraendo da partida 3260.2279917, programa educativo de aulas internacionais.

Avaliacién da alegacion
A alegacién presentada propdn un cambio na finalidade dos créditos de 1.760.000,00 euros.

a) A lexitimacién ven determinada polo sua condicion de colexios oficiais, camaras oficiais,
sindicatos, asociacions e demais entidades legalmente constituidas para velar polos intereses
profesionais, econdmicos e vecifiais, cando actuen en defensa dos que lle son propios (artigo 170.1
do TRLRFL e 22.1 do RP en relacién co artigo 4 da LPAC.

b) A alegacion consta dun documento que reflicte seis solicitudes que se reflicte no informe.

c) As alegacions propofienn unha aplicacion alternativa de uso dos recursos.

d) A Alegacion propon detraer reursos de distintas aplicacions, das que a seguintes: 4320.2279902,
4310.2279901, 9120.2279906, 4310.2279902 e 3260.2279917, os recursos estdn asociados a
contratos en vigor, polo que, a alegacion no da cumprimento aos requirimentos previstos no
Regulamento Organico do Pleno, xerando un desequilibrio orzamentario, xa que as novas
aplicaciéns que se propoinen non dispofen de financiamento, ao non ser redicibles os créditos das
mesmas.

d) Ademas do anterior, a alegacion presentada non responde a ningun dos relacionados no no
artigo 170.2 do TRLRFL, polo que, non ten a cualificacion de alegacion, tratase dunha aplicacion
alternativa dos empregos orzamentarios, non dunha alegacion, polo que procede o suUa
INADMISION.

Conclusions

O proceso de formacion-elaboracion e aprobacion do Orzamento someteuse ao procedemento
regulamentado no TRLRFL.

As alegacions presentadas por Dona Alicia Meirinio Fernandez, n°® de documento de rexistro 210252407,
e pola Secretaria da Seccion Sindical da CIGA do Concello de Vigo, n° documento do Rexistro 210274950
non se atopan encadradas en ningun dos supostos reclamatorios especificamente taxados polo artigo
170.2 do TRLRFL. Ademais desta limitacién, a denominaciéon e retribucions dos postos de traballo
corresponde é unha competencia da Xunta de Goberno Local, ou érgano competente de acordo as
delegacién no marco das stias competencias, agas o réxime retributivo, entre outros, da Secretaria Xeral
do Pleno e dos érganos directivos municipais, que € competencia do Pleno.

En canto @ modificacion dos créditos iniciales con cargo aos remanentes non gastados, hai que estar ao
marco da legalidade. O artigo 104 do RD 500/1990, de 20 de abril, establece que en ningin caso o
remanente de Tesoureria formara parte das previsions iniciais de ingresos nin podera financiar, en
consecuencia, os créditos iniciais do orzamento de gastos.

En relacidon coa Alegacion proposta polo Sr. Presidente da Asociacion de Vecifios de Teis, as causas da
sua indamisién son as seguinrtes:

1) xerar un desequilibrio orzamentario, xa que as novos empregos que se propofien non
dispofien de financiamento, ao non ser redicibles as aplicacions propostas,

ii) non responder a ningun dos supostos relacionados no artigo 170.2 do TRLRFL, polo que,
non ten a cualificacién de alegacion, tratase dunha aplicacion alternativa dos empregos
orzamentarios, non dunha alegacion, polo que procede o sia INADMISION,

En canto a proposta, unha vez que se reflicta a inadmisiéon da alegacion presentada, o contido sera o
mesmo que o aprobado polo Pleno en sesién do 17 de novembro de 2021, que se corresponde coa
aprobacion inicial do Orzamento, non requirindo a incorporacion de ningun informe adicional, coa
excepcion da nova proposta que formule o Sr. Concelleiro Delegado de Orzamentos e Facenda.

Férmulase polo tanto unha proposta refundida que € a que se somete a consideracién do Pleno.

En canto a resolucidon das alegacions, o Pleno dispén do prazo dun mes para resolvelas, contado a
partires do dia seguinte & finalizacion do de exposicion ao publico, e as reclamacidons consideraranse
rexeitadas en calquera caso se non se resolven no acordo de aprobacion definitiva (artigo 20 do RP).

As alegaciéns presentadas en prazo e forma, polos canles legalmente establecidos e das que se tivo
cofiecemento até as 24 horas do dia 13 de decembro, foron avaliadas, considerando que aquelas que non
cumpran este requisito, entenderanse rexeitadas pola aplicaciéon do artigo 20 do Real Decreto 500/1990.

Tendo en conta o anterior, formulase ao Pleno da Corporacion, previo ditame da Comisién Informativa de
Orzamentos e Facenda, a Proposta que asina o Sr. Concelleiro Delegado de Orzamentos e Facenda.

En Vigo a data da sinatura electrénica

O Tesoureiro - Director Superior Contable e Orzamentario: Luis Garcia Alvarez

